
144. 145. sal.
Salmai girje.



4 Olmuš læ nuftgo vuoiŋanas, su bæivek læk nuftgo
suoivan, mi mæddel manna. Sal. 39, 6. 7. Job 8, 9.


5 Hærra, sogjalatte du almad ja mana vuolas, guoskat
varidi, atte dak borgestišgottek. 
Sal. 18, 10. .


6 Adde aldagasaid aldagastet ja biđge sin[1], bija du
njuolaidad ja hajot sin.

7 Gæige gieđaidad allagasast, bæste muo ja gajo muo
ædnag čacin, vierrasi gieđast, 
Sal. 18, 17.


8 gæi njalbme bættolašvuođaid sardno, ja gæi olgiš
gietta læ værrevuođa olgiš.

9 Ibmel, ođđa lavllag dunji lavllot aigom, loǥe suodnasaš
harpa čuojatusa mield gittosid dunji lavllot aigom,

10 gutte gonagasaidi besstujume addak, gutte gajok
David, du balvvalægjad, dam bahha miekest.

11 Gajo muo ja bæste muo vierrasi gieđast, gæi
njalbme bettusid sardno, ja gæi olgiš gietta læ værrevuođa
olgiš;

12 vai min barnek šaddek nuftgo gilvvagak, allaget
bajasšaddame sin nuorravuođa aige, min nieidak nuftgo
čiekkabaʒek, čuppujuvvum tempal govai mield;

13 vai min aitek dievva šaddek ja buok slai borramušaid
addek, vai min smavva šivetak ædnanek duhatgærdasaǯǯat,
loǥeduhat gærdasaǯǯat min šiljoinæmek;

14 vai min vuovsak adnek nođid, amas mikkege
vagjevuođaid, ige mikkege vahagid, ige mikkege vaiddemušaid
læt min šiljoinæmek.

15 Audogasak dak olbmuk, gæidi nuft gævva, audagasak
dak olbmuk, gæi Ibmel læ hærra. 
Sal. 33, 12.





145. Salma.




David maidno Ibmel buok bagjel aleduvvum majestæt,
su buokvæǥalašvuođai buorrevuođa, vaimolađesvuođa, vanhurskesvuođa
ja su valddegodde aǥalaš hærvasvuođa, mi buokrakkan
ollasamus lakkai almostuvvu Kristus sist ja su valddegodde
sist, 1–21.




	↑ vašalaǯaid.

